
Pusat data perlu bayar kos elektrik ikut harga pasaran
Kuala Lumpur: Pengendali pu-
sat data di negara ini perlumem-
bayar kos bekalan elektrik ber-
dasarkan harga pasaran dunia,
selain menanggung bayaran ka-
pasiti tenaga yang dipersetujui
walaupun tidak digunakan se-
penuhnya.
Menteri Pelaburan, Perdaga-

ngan dan Industri (MITI), Datuk
Seri JohariAbdulGhani, berkata
keperluan elektrik bagi pusat da-
ta diasingkan daripada 27 hingga
28 sektor industri lain yang di-
tadbir urus Tenaga Nasional
Berhad (TNB), bagi memastikan
sektor berkenaan tidak meneri-
ma sebarang elemen subsidi.
“Setiap pusat data yang dibina

dalam negara kita ini dia ada
kehendak untuk mendapatkan
elektrik ini (dan) diasingkan de-
ngan 27, 28 industri yang di-
tadbir urus oleh TNB.
“Jadi kita mahu mengasing-

kan pusat data ini daripada in-
dustri lain, dia tidak ada elemen
subsidi. Apa sahaja yang kita
hasilkan tenaga untuk pusat da-
ta ini akan mengikut pasaran
dunia,” katanya dalam video di
Parlimen yang dikongsikan di
Facebooknya.
Menurut beliau, pembangu-

nan pusat data turut membuka
peluang kepada PETRONAS un-
tuk memanfaatkan bekalan gas
asli bagi memenuhi permintaan
tenaga domestik pada harga pa-
saran.
Katanya, ia memandangkan

syarikat berkenaan ketika ini
masih menjadi pengeksport gas
kelima terbesar dunia dengan
jumlah eksport kira-kira 30 juta
metrik tan setahun.
“Jadi kalau eksport ini sela-

lunya kita akan memeterai per-
janjian jangka panjang dengan
negara luar tetapi kalau kita ada

pusat data beroperasi di sini gas
berkenaan mungkin boleh digu-
nakan (untuk pasaran domes-
tik) dan dapat harga pasaran
tanpa bergantung kepada per-
janjian jangka panjang,” kata-
nya.
Beliau berkata, bekalan elek-

trik kepada pusat data hanya
akan diberikan sekiranya ter-
dapat lebihan bekalan dan jika
tiada ia akanmenggunakan kae-
dah luar grid (off-grid).
“Kaedah luar grid bermaksud

(pengendali pusat data) boleh
menjana apa-apa sumber tena-
ga. Contoh, jika dia mahumeng-
gunakan tenaga solar, dia boleh
membangunkannya bersama
bateri, katakan (dengan kapa-
siti) 300 megawatt (MW), 500MW
atau 1,000MW, dia boleh bawa
menerusi pelaburan.
“Jadi, dalam tempoh tertentu,

portfolio penjanaan tenaga yang

ada di negara ini akan menjadi
lebih seimbang berbanding jika
kita hanya bergantung kepada
arang batu atau gas,” katanya.
Johari berkata, semua perka-

ra yang diproses ketika ini su-
dah diluluskan sebelum ini dan
kerajaan mahu memastikan be-
kalan elektrik mencukupi bagi
memenuhi keperluan pelabur.
Kata beliau, kerajaan tidak bo-

leh membiarkan pelabur mem-
bawa masuk pelaburan berbi-
lion ringgit sebelum mendapati
bekalan elektrik tidak mencu-
kupi selepas projek siap, ma-
nakala 24 permohonan baharu
pembangunan pusat data yang
diterima setakat ini masih be-
lum diberikan sebarang kepu-
tusan.
“Kita perlu selektif ,bukan se-

mua boleh datang ke Malaysia,
kita perlu sangat selektif. Sebab
itu apabila kita lihat mengenai

teknologi pusat data dan sebagai
kita lihat (juga) kepada syarikat
yang mempunyai kekuatan ke-
wangan.
“Apabila dia (syarikat berke-

naan) menandatangani Perjan-
jian Pembekalan Tenaga (ESA),
sebagai contoh satu pusat data
mahu bekalan tenaga 300MW te-
tapi cuma guna 100MW, 200MW
lagi tidak digunakan, dia perlu
bayar seolah-olah (kapasiti itu)
digunakan.
“Seperti kita kalau membina

kilang biasa selain daripada pu-
sat data ini, kita meminta
100MW tetapi kilang kita hanya
guna 50MW, 60MW, bakinya dia
(TNB) tidak mengenakan caj ke-
pada kita (kilang),” katanya.
Kata beliau lagi, ini kerana,

TNB tidak mahu mendedahkan
bekalan tenaga yang dikenda-
likannya untuk industri lain ke-
pada sebarang risiko.

